
Врз основа на член 13 став (3) од Деловникот за работа на Националната канцеларија за 
бродбенд компетентност на Република Северна Македонија број 11/1-3868/1 од 25.10.2019 
година, Националната канцеларија за бродбенд компетентност на Република Северна 
Македонија го донесе следниот 
 

ЗАКЛУЧОК 
 

Член 1 
СЕ УТВРДУВА потребата од дополнување на Деловникот за работа на Националната 

канцеларија за бродбенд компетентност на Република Северна Македонија број 11/1-3868/1 од 
25.10.2019 година заради допрецизирање на начинот на работа на Националната канцеларија за 
бродбенд компетентност на Република Северна Македонија во време на прогласена вонредна 
состојба.  
 

Член 2 
Заради реализација на овој заклучок ќе се утврди текст на Деловник за дополнување на 

Деловникот за работа на Националната канцеларија за бродбенд компетентност на Република 
Северна Македонија број 11/1-3868/1 од 25.10.2019 година со времена важност, до престанокот 
на вонредната состојба.   
 

Член 3 
 Членовите на Националната канцеларија за бродбенд компетентност на Република 
Северна Македонија (НКБК) за усвојувањето на овој Заклучок ќе се произнесат со гласање 
преку електронска пошта во рок од 24 часа од часот на доставата на нивната електронска 
пошта.  
 Доставата на заклучокот до електронската пошта на членовите на НКБК ќе ја изврши 
Претседателот, истовремено со негово произнесување за усвојувањето на овој Заклучок.  
 

Член 4 
 Усвојувањето на Деловник за дополнување на Деловникот за работа на Националната 
канцеларија за бродбенд компетентност на Република Северна Македонија број 11/1-3868/1 од 
25.10.2019 година со времена важност ќе се спроведе со гласање на членовите на НКБК преку 
електронска пошта во рок од 24 часа од часот на доставата на нивната електронска пошта. 
 Доставата на Деловникот за дополнување на Деловникот за работа на Националната 
канцеларија за бродбенд компетентност на Република Северна Македонија број 11/1-3868/1 од 
25.10.2019 година со времена важност до електронската пошта на членовите на НКБК ќе ја 
изврши Претседателот, истовремено со негово произнесување за усвојувањето на истиот.  
 

Член 5 
 Овој Заклучок и Деловникот за дополнување на Деловникот за работа на Националната 
канцеларија за бродбенд компетентност на Република Северна Македонија број 11/1-3868/1 од 
25.10.2019 година со времена важност ќе бидат доставени до министерот за информатичко 
општество и администрација, заради негово запознавање, согласно одредбите на Законот за 
електронските комуникации кои се однесуваат на НКБК.  

Член 6 
 Овој Заклучок и Деловникот за дополнување на Деловникот за работа на Националната 
канцеларија за бродбенд компетентност на Република Северна Македонија број 11/1-3868/1 од 
25.10.2019 година со времена важност ќе бидат доставени до архивата на Министерството за 
информатичко општество и администрација по завршувањето на вонредната состојба, заради 
нивно архивирање.  
 

Член 7 
Овој заклучок влегува во сила со денот на неговото донесување.  

 
ОБРАЗЛОЖЕНИЕ 

 
 На ден 18.03.2020 година е донесена Одлука за утврдување на постоење на вонредна 
состојба (Службен весник на Република Северна Македонија бр. 68/20) заради спречување на 
внесување и ширење на Коронавирус COVID-19. Имајќи предвид дека во Деловникот за работа 
на Националната канцеларија за бродбенд компетентност на Република Северна Македонија 
број 11/1-3868/1 од 25.10.2019 година не се определени одредби за начинот на одржување на 
седниците на НКБК во вакви околности, се наметна потребата од донесување на овој Заклучок.  
 Согласно член 12 став (2) од позитивниот Деловник на НКБК е утврдено дека НКБК 
може да донесе и заклучок во случаи кога решава за интерни прашања од процедурален 
карактер, кога е потребно.  
 Согласно сето погоре наведено, утврдено е како во диспозитивот на овој Заклучок.  
 

Национална канцеларија за 
бродбенд компетентност (НКБК), 

Димитар Буковалов 
 
ДН: 

- Архива (по завршување на вонредната состојба)  

- Членовите на НКБК (на нивната електронска пошта)  


